
Nd. 59. Frumvarp til laga [57. mál]
um breyting á orkulögum, nr. 58 1967.

Flm.: Vilhjálmur Hjálmarsson, Halldór E. Sigurðsson, Sigurvin Einarsson,
Stefán Valgeirsson. Magnús H. Gíslason, Agúst Þorvaldsson, Gísli Guðmundsson.

1. gr.
Við 71. gr. laganna bætist ný málsgrein, svo hljóðandi:
Orkusjóður skal endurgreiða vexti af lánum þeim, er sveitarfélög eða einstakl-

ingar hafa tekið - eða kunna að taka - og endurlán að héraðsrafmagnsveitum í því
skyni að flýta fyrir dreifingu raforku um heimabyggð.

2. gr.
Lög þessi öðlast þegar gildi.

Greinargerð.
í orkulögunum er gert ráð fyrir því, að notendur raforku í sveitum greiði svo-

nefnd heimtaugargjöld, um leið og bústaðir þeirra eru tengdir samveitum.
A siðari árum hefur sá siður komizt á, að væntanlegir rafmagnsnotendur í

sveitum taki i ýmsum tilvikum sjálfir lán til þess að standa undir byggingarkostn-
aði dreifilínanna að hluta. Hafa menn því orðið að greiða sjálfir fulla vexti af þeim
lánum, auk þess sem þeir greiða heimtaugargjöld eins og aðrir.

Af þessu hefur hlotizt mikið ósamræmi, sem telja verður með öllu óviðunandi.
- Flutningsmenn þessa frv. telja það eitt eðlilegt, að hér sitji allir við sama borð
og greiði fyrir dreifilínurnar aðeins þau gjöld, er orkulögin ætla öllum að greiða.

Samkvæmt niðurlagi 71. gr. orkulaga er Orkusjóði ætlað að greiða hluta kostn-
aðar við dreifilinur. Flutningsmönnum virðist það eftir atvikum eðlilegt að ætla
sjóðnum einnig að greiða þau vaxtagjöld, sem frv. þetta fjallar um.


